ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ДРЖАВНАТА СТАТИСТИКА

Член 1

Во Законот за државната статистика („Службен весник на Република Македонија“ број 54/97, 21/07, 51/11, 104/13, 42/14, 192/15, 27/16 и 83/18), во член 11 ставовите 1 и 2 се менуваат и гласат:

„Советот е составен од претседател и 13 членови што ги именува и разрешува Собранието на Република Македонија.
Претседателот и другите членови се претставници на:

- Собранието на Република Македонија од редот на вработените во Службата на Собранието, со звање најмалку до државен советник - еден член,

- Министерството за финансии - еден член;
- Народната банка на Република Македонија - еден член;
- Заедницата на единиците на локалната самоуправа - два члена;
- Економско-социјалниот совет - еден член;
- невладините организации - еден член;
- стопанските комори - три члена и
- научните институции - три члена.“

Член 2

Во член 12 во ставот 1 алинејата 3 се брише.

Член 3

По членот 13 се додава нов поднаслов и три нови члена 13-а, 13-б и     13-в, кои гласат :

„3. Координативен комитет
Член 13-а

Се основа Координативен комитет, како стручно, координативно и советодавно тело за координирање на државната статистика.

Член 13-б

Координативниот комитет е составен од претседател и осум членови.

 Претседателот и членовите на Координативниот комитет, кои ги именува и разрешува Владата на Република Македонија, се претставници на овластените носители за спроведување на статистички истражувања од редот на раководните службеници кои се одговорни за реализација на статистички истражувања, и тоа:

-Државниот завод за статистика- еден член;
-Министерството за финансии-еден член;
-Министерството за внатрешни работи-еден член;
-Министерството за правда-еден член;
-Фондот на пензиското и инвалидското осигурување на Македонија-еден член;
-Агенцијата за вработување на Република Македонија-еден член;
-Институтот за јавно здравје на Република Македонија-еден член и 

-Министерство за земјоделство, шумарство и водостопанство - Управата за хидрометеоролошки работи-еден член.

Член на Координативниот комитет е и еден претставник од Народната банка на Република Македонија, од редот на вработените на раководни работни места кои се одговорни за реализација на статистички истражувања.

 Директорот на Заводот по функција е претседател на Координативниот комитет.

Мандатот на членовите на Координативниот комитет е четири години.

Заводот ги врши административно-техничките работи за потребите на Координативниот комитет.

Член 13-в

Координативниот комитет ги врши следните работи:

-ја поддржува работата и активностите поврзани со производство на официјални статистики во рамките на националниот статистички систем;

- врши координација и усогласување на активностите во врска со остварувањето на стратешките определби за натамошниот развој на официјалните статистики и националниот статистички систем во целина, меѓу овластените носители;

- дава сугестии и предлози по методолошките основи за статистичките истражувања на Заводот и овластените носители;

-ја јакне непосредната соработка помеѓу Заводот и овластените носители;

-ја следи имплементацијата на законодавството на Европската унија во областа на статистиката;

-гради единствен пристап во толкувањето на принципите на Кодексот за работа на европската статистика, релевантни за овластените носители и врши дефинирање на начинот на оцена на усогласеноста;

-ја следи имплементацијата и усогласеноста на државната статистика со Кодексот за работа на европската статистика;

-дава предлози до Заводот за формирање на заеднички работни групи заради потребата од стручно-методолошко и информатичко усогласување помеѓу Заводот и овластените носители;

-промовира заеднички проекти и обуки на вработените кои работат на статистички истражувања;

-го јакне идентитетот на националниот статистички систем;

-дава насоки и предлози за стратешки партнерства за унапредување на статистичкиот систем;

-за својата работа за информирање поднесува годишен извештај до Владата на Република Македонија и

-донесува Деловник за својата работа. “

Член 4

Претседателот и членовите на постојниот Совет за статистика на Република Македонија именувани до денот на влегувањето во сила на овој закон, продолжуваат да ја вршат должноста до именувањето на Советот за статистика на Република Македонија согласно овој закон.

Претседателот и членовите на Советот за статистика на Република Македонија од член 1 од овој закон ќе бидат именувани во рок од 30 дена од денот на влегувањето во сила на овој закон.

Член 5

Координативниот комитет од член 3 од овој закон ќе се формира во рок од три месеци од денот на влегувањето во сила на овој закон.

Член 6

Овој закон влегува во сила осмиот ден од денот на објавувањето во „Службен весник на Република Македонија“.

